
2022ko ekainaren 20an, apirilean hasitako lanari jarraipena eman zitzaion, trantsizio 

energetikoari buruzko bloke batean: «Bidezko trantsizio energetikoa. Gipuzkoako eredua».  

Ekintza eta proiektu esperimentalen ibilbide orria zirriborratzen hasteko asmoz, horrela 

lurraldeak neutraltasun klimatikoa eta ekonomiaren deskarbonizazioa lortzeko politika egokiak 

ezarri ahal izan ditzan, gai hauek lantzen hasi zen eztabaida taldea: Zergatik da garrantzitsua 

trantsizioa? Zergatik da garrantzitsua jada ekitea? Zer egiten ari da Gipuzkoa gaur-gaurkoz 

ildo horretan? Zer indargune eta ahulgune ditu? Non jarri behar dugu fokua? Gainera, 

besteak beste, Gipuzkoako 2050erako Jasangarritasun Energetikoaren Estrategiaren zazpi 

jarduketa ildoak aztertu ziren. Hiru taldetan landu ziren gai horiek eta erlazionatutako beste 

zenbait: herritarrak, merkataritzaren eta zerbitzuen sektorea, eta ETEak.   

Hurrengo saioan, Ingurumeneko eta Obra Hidraulikoetako Departamentuaren programen eta 

jardueren inguruan lan egin zen, eta programa eta jarduera horiek lehen saioan planteatutako 

proposamen batzuei nola erantzuten dieten aztertu zen. 

Sakon ezagutu ziren programa batzuk, hala nola Energia Argitu, Gipuzkoako Eraldaketa 

Komunitarioko Bulegoa, Gipuzkoako eskualdeko garapen-agentziekiko energia-hitzarmenen 

ondoriozko proiektu erakusle propioak eta laguntza-ildoak eta zerga-sistema sustatzailea, 

eta programa horietako bakoitza talde objektibo desberdinetara estrapolatzea baloratu zen: 

herritarrak, saltokiak eta zerbitzuak, ETEak, eta abar. 

Jarraian, lan saioan egindako ekarpenen laburpena aurkeztuko da. 



 

 

 



 

 

 



 

 

 

Gipuzkoako Jasangarritasun Energetikoaren Estrategia 2050. 

Hurrengo saioan, Trantsizio Energetikoari buruzko lan-blokearen ondorio nagusiak landuko 

ditugu, eta blokea itxiko dugu, ekintza-erantzunak aurkeztuz eta Gipuzkoako 2050erako 

Jasangarritasun Energetikoaren Estrategian txertatuz. 

 

 

 


